
Sport d’enviern en il Grischun
In der aktuellen Ausgabe wollen
wir uns ein wenig mit der Ge-
schichte und der Entwicklung
des Wintersports in Graubiinden
beschaftigen. Beim Zusammen-
tragen dieser Seite, das naturge-
mass viel friiher stattfindet als
die spatere Lektlre, weist aller-
dings kaum etwas auf den Winter
hin. Kein Schnee, ausser in den
héchsten Lagen, und angenehme
Temperaturen. Vielleicht ist alles
ganz anders, wenn Sie, liebe
Leserin, lieber Leser, das neue
Heft in Handen halten: eine Win-
terlandschaft wie sich fiir eine
typische Wintersportregion gehort.

En l'ediziun actuala vulain nus ans
fatschentar in zic cun l'istorgia ed
il svilup dal sport d’enviern en il
Grischun. Durant scriver questa
pagina na ves'ins dentant anc na-
gut che pudess far endament la
stagiun alva. Nagina naiv, excepta
las regiuns las pli autas, e tempe-
raturas empernaivlas. Forsa e tut
auter cura che Vus, chara lectura,
char lectur, tegnais enta maun la
nova Terra Grischuna: ina cuntra-
da d’enviern che descha ad ina
tipica regiun da sport d'enviern.

Ina natira e cuntrada ch’eran anc
avant 200 onns ostilas e strusch
accessiblas furman oz la basa per
in turissem da sport, da recreaziun
e da sanadad prosperant. Surtut
la meglieraziun da las vias e novas
enconuschientschas davart I'ef-
fect curativ dal clima muntagnard
e da las funtaunas mineralas han
contribul a moda cumplessiva al
svilup dal turissem modern en il
Grischun.

Il svilup per propi ha pir cumen-
za durant la segunda mesadad dal
19avel tschientaner. A I'entschatta
& quai moviment ch'ins numna
oz turissem sta limita a paucs
mais da stad. Il turissem d'enviern
ha profita plaunet da I'expansiun
dal sport d’enviern. Lieus sco
San Murezzan, Tavau ed Arosa
én stads ils precursurs. Numerus
auters lieus han profita da la
chaschun ed han empruva lur
fortuna en il sectur dal turissem.
Uschia ha il chantun Grischun
giuga ina rolla impurtanta gia a
I'entschatta dal 20avel tschien-
taner e pudi conservar il maletg
da la «Ferienecke der Schweiz»
fin oz.

Gia avant pli che tschient onns
én ils emprims giasts d’enviern ve-
gnids en las muntognas grischu-
nas per passentar lur vacanzas.
En quest connex ston ins menziu-
nar Johannes Badrutt, hotelier
a San Murezzan ed ina spezia da
piunier dal turissem. In bellezza
di d'atun da I'onn 1864 seseva el
ensemen cun in per giasts englais
che na survegnivan strusch avun-
da dal panorama fascinant da
la cuntrada engiadinaisa. L'hotelier
manegiava dentant mo ch'il cun-
trast tranter sulegl e tschiel blau
saja I'enviern anc bler pli bel che
la stad. Ils giasts na cartevan betg
quai. Badrutt als propona pia ina
scumessa: sch'els turnian puspé
I'enviern, possian els alloschar
gratuitamain tar el mintga di da
bell'aura. Enturn la mesadad da
december en ils giasts da I'Engal-
terra pia danovamain sa rendids
en 'Engiadina ed han stui cons-
tatar che I'enviern tegneva quai
che Badrutt aveva empermess.
Grazia a la bell'aura han ils Englais
pudi star trais mais gratuitamain
tar 'hotelier. Malgra che lez aveva
pers sia scumessa esi reussi ad
el da carmalar novs giasts betg
mo en I'Engiadina, ma en I'entir
chantun Grischun. Lenviern era
daventa ina stagiun da vacanzas!

Scursalar e patinar eran las
emprimas activitads sportivas da
lezzas uras. Ma prest & vegni intro-
duci il curling, in sport oriund da la
Scozia, e da la Norvegia én ils em-

Maraton da skis d’Engiadina:
la «serp» passa Segl.

prims skis vegnids en nossas re-
giuns. Siglieras e vials da bob én
vegnids construids. Attracziuns
per in turissem naziunal ed inter-
naziunal eran pia tuttenina avant
mauns en las muntognas grischu-
nas ed han fatg or da questa re-
giun ina da las pli veglias destina-
ziuns da sport d’enviern en I'Eu-
ropa.

L'onn 1880 ha gi lieu a San
Murezzan I'emprima partida da
curling sin il continent europeic.
Trais onns pli tard e vegnida orga-
nisada 'emprima cursa da scarso-
la internaziunala da Tavau a Clau-
stra. Il 1884 & vegni construi il
«Cresta-Run» a San Murezzan,
I'emprim vial da scarsola artifizial
en il mund. Il 1890 han giasts en-
glais a Tavau, Arosa e San Murez-
zan giuga per passatemp I'emprim
hockey sin glatsch. Quellas persu-
nas en stadas las precursuras dals
clubs da hockey sin glatsch tradi-
ziunals che han durant I'in u 'auter
temp domina ed influenza quest

vial da bob Bobbahn
scarsola Schlitten
Tavau Davos
Claustra Klosters
artifizial kiinstlich
passatemp Zeitvertreib
glatsch Eis

influenzar beeinflussen
ippodrom Pferderennbahn
patinera natirala  Natureisbahn
dar perditga zeugen
implant Anlage
ventrigl Wade
stgaudar aufwarmen
stender dehnen
cristiania Stemmbogen
menziun Erwéhnung
storta Schwung, Kurve
privar entziehen
runal Skilift
campiunadi mundial Welmeisterschaft
currider Laufer
passlung Langlauf

sport dinamic en Svizra e fan quai
per part anc oz. L'onn 1896 han
sportists d'enviern englais funda
medemamain a San Murezzan
I'emprim club da bob mundial. Ed
il 1907 & vegnida preparada I'em-
prim ippodrom sin il Lai da San
Murezzan schela. Era la pli gronda
patinera natirala en 'Europa sa
chatta en il Grischun, numnada-
main a Tavau. Numerus records
mundials en cursas da patinas
dattan perditga da la lunga tradi-
ziun da quest implant.

L'emprima scola da skis da la
Svizra & vegnida averta a Flem il
1930 dad in tschert Josef Dahin-
den. Davart lez ed in ulteriur piu-
nier dal moviment da sport da skis
en Svizra san ins leger il suandant
en I'lstorgia Grischuna: «Nov era
linstrucziun en gruppas. Dasperas
ha Dahinden anc propaga ina
nova tecnica. Gia alura vegnivan
ils ventrigls stgaudads e stendids
per savair far cun l'eleganza vulida
las cristianias. Menziun speziala
merita sper Dahinden ses ami
Giovanni Testa a S. Murezzan,
mort il 1996 cun 93 onns. Cunter
la tecnica uffiziala da rotaziun pro-
pagava quel sias stortas natiralas
ch’el numnava “schraubenlose
Schwiinge” L'Uniun svizra da skis
ha priva domadus piuniers da
tecnicas da skis per in tschert
temp da la patental»

'onn 1935 & vegni mess en
funcziun a Tavau I'emprim runal.
Betg d’'emblidar che San Murez-
zan ha gi 'onur d'organisar tant
ils gieus olimpics d'enviern ils
onns 1928 e 1948 sco era ils
campiunadis mundials da ski ils
onns 1974 e 2003. Ed in auter
eveniment da sport d’enviern
renuma & natiralmain il maraton
da skis d’'Engiadina che ha gi lieu
I'emprima giada il 1969 cun 945
participantas e participants. Per la
cursa dal 2006 han ils organisa-
turs stul limitar il dumber a 13000
curridras e curriders da passlung.

Funtaunas: Istorgia Grischuna. Lia
Rumantscha, Cuira 2003; www.engadin-
skimarathon.ch; www.jail.ch

